
Suna hai mera ghar dwaar Bhole ghar mere aaja,
Ek baar tu suna hai mera ghar dwaar.

Tujhko sunani tujhko batani maine dil ki kahani,
Rote rote sookh gaya hai Baba aankhon se paani,
Bhar de mere bhi bhandaar,
Bhole ghar mere aaja ek baar tu,
Suna hai mera ghar dwaar...

Tujhko bhaju main shaam savere banke tera deewana,
Mujhko bhi de de Bhole Baba khushiyon ka khazaana,
Mil jaaye mujhko bhi karaar,
Bhole ghar mere aaja ek baar tu,
Suna hai mera ghar dwaar...

Raah mein palken maine bichayi Bhole Baba teri,
Aa bhi ja tu door ye kar de raat andheri,
Kismat ko meri de sawar,
Bhole ghar mere aaja ek baar tu,
Suna hai mera ghar dwaar...

Tu jo na aaya hey Shiv Shankar main na zinda rahunga,
Mar bhi gaya to hey Shiv Shambhu tujhse main ye kahunga,
Maati ko hi le tu nihaar,
Mujhko mukti ka de de sansar tu,
Suna hai mera ghar dwaar...

